
БАНКНЫ ТУХАЙ ХУУЛЬД НЭМЭЛТ, ӨӨРЧЛӨЛТ ОРУУЛАХ ТУХАЙ ХУУЛИЙН ТӨСӨЛД ХИЙСЭН ЗАРДЛЫН ТООЦООНЫ ТАЙЛАН 
Банкны тухай хуульд нэмэлт, өөрчлөлт оруулах тухай хуулийн төслийг хэрэгжүүлэхтэй холбогдон гарах зардлыг Монгол Улсын Засгийн газрын 2016 оны 59 дүгээр тогтоолын 4 дүгээр хавсралтаар батлагдсан Хууль тогтоомжийг хэрэгжүүлэхтэй холбогдон гарах зардлын тооцоо хийх аргачлал /цаашид “аргачлал” гэх/-ын дагуу тооцлоо.

Уг аргачлалын 1.5 дахь хэсэгт заасан журмын дагуу зардлыг төрийн байгууллагын зардал, хуулийн этгээдийн зардал, иргэнд үүсэх зардал гэсэн гурван төрлөөр тооцдог болно. 
[bookmark: _Hlk9434543]
Банкны тухай хуульд нэмэлт, өөрчлөлт оруулах тухай хуулийн төслийн банкны хувьцаа эзэмшлийн төвлөрлийг бууруулах, гадаад улсын банкны салбар, охин компанитай холбоотой зохицуулалт нь тодорхой зардал үүсгэх боломжтой тул тус зардлыг тооцоолон гаргав.

Хууль тогтоомжийг хэрэгжүүлэхтэй холбогдон гарах зардлыг тооцоход дор дурдсан нийтлэг зарчмыг баримтлан ажиллалаа.

· Төрийн байгууллага, төрөөс бусад хөрөнгө оруулагчийн гүйцэтгэх үүргийг оновчтой тодорхойлох;
· Үүрэг гүйцэтгэхэд зарцуулах хугацааг тогтооход бодитой хандах;
· Аргачлалд заасан тооцоо хийх үе шатыг баримтлах. 
Энэхүү зардлын тооцоо нь Банкны тухай хуульд нэмэлт, өөрчлөлт оруулах тухай хуулийн төсөлд банкны хувьцаа эзэмшлийн төвлөрлийг бууруулж, хөрөнгө оруулалт татах агуулгаар банкны эрсдэл даах чадварыг нэмэгдүүлэх, зохистой засаглалын зарчим, олон нийтийн хяналтыг бий болгох, гадаад улсын банкнаас Монгол Улсад салбар, охин компани байгуулан үйл ажиллагаа эрхлэх харилцаатай холбоотой зохицуулалтыг тусгасны улмаас тодорхой зардал хуулийн этгээдэд буюу банкуудад үүсгэх бөгөөд иргэнд тодорхой зардал оногдуулаагүй байна.
 Энэхүү зардал нь банкийг хувьцаат компанийн хэлбэртэй байгуулсан банк цаашид банкны хувьцаа эзэмшлийг бууруулах буюу хуульд заасан хязгаарлалтад нийцүүлэх, гадаад улсын банк салбар, охин компаниа байгуулах ажиллагаатай холбоотой банканд үүсэх зардал бөгөөд төрөөс гарах зардлын хувьд зохицуулах байгууллагуудын төсөвт нэмэлт ачаалал гаргахгүй байх боломжтой байна.
Банкны тухай хуульд нэмэлт, өөрчлөлт оруулах тухай хуулийн төсөлтэй холбогдон хуулийн этгээдэд үүсэн бий болох зардал
Банкны тухай хуульд нэмэлт, өөрчлөлт оруулах тухай хуулийн төсөлд тусгасны дагуу хувьцаа эзэмшлийн төвлөрлөө бууруулах зорилгоор банк гадаад болон дотоодын хөрөнгө оруулагчдыг татах, гадаад улсын банк Монгол Улсад салбар, охин компаниа байгуулахад үүсэх хуулийн этгээдийн зардлыг тооцох ажлыг дараах үе шаттайгаар гаргалаа:
1. хуулийн этгээдийн гүйцэтгэх үүргийг тогтоох;
2. зардлыг тооцох;
3. тоон үзүүлэлтийг тооцох;
4. нийт зардлын дүнг тооцож гаргах;
5. хялбарчлах боломжийг шалгах;
6. нэмэлт зардлыг тооцох.
Нэгдүгээр үе шатны хүрээнд: Хуулийн төслийн хүрээнд хуулийн этгээдийн хүлээх үүргийг энд тодорхойллоо. Хуулийн төслийн дагуу хуулийн этгээд /хөрөнгө оруулагч, банк/ дараах үүргийг хүлээж байна:
· 2029 оны 12 дугаар сарын 31-ний өдрийн дотор банкны системийн нөлөө бүхий банк  эсэхээс хамааран 34 хувь, 51 хувь болгож хувьцаа эзэмшлийн төвлөрлийн шаардлагыг бууруулах.
Банкуудын зүгээс хувьцаа эзэмшлийн төвлөрлийг бууруулахад гадаад, дотоодын эрх бүхий этгээдэд хувьцаагаа бүртгүүлэх, хувьцаагаа санал болгох, сурталчилгаа хийх зэрэг шинэ хөрөнгө оруулалт татахтай холбоотой зардал гарна.

Гадаад улсын банк Монгол Улсад охин компани, салбараа байгуулахтай холбоотой хуулийн төслийн зохицуулалт нь гадаад улсад үүсгэн байгуулагдсан бакнанд чиглэсэн зохицуулалт бөгөөд иргэд болон төрд аливаа төрлийн зардал үүсгэхээргүй байна.
Хоёрдугаар үе шатны хүрээнд: Хуулийн төслийн дагуу хуулийн этгээд /хөрөнгө оруулагч, банк/ дараах үүргийг хүлээж байна:
· 2029 оны 12 дугаар сарын 31-ний өдрийн дотор хувьцаа эзэмшлийн төвлөрлийг нээлттэй эсхүл хаалттай хувьцаат компанийн хэлбэртэй эсэхээс хамааран 34 хувь, 51 хувь болгож бууруулах.
Хууль тогтоомжийн тухай хуульд заасны дагуу хуулийн этгээдийн хувьд хууль тогтоомжид заасан үүргийг гүйцэтгэхтэй холбогдуулан гарах мөнгөн зардлыг тооцдог бөгөөд дараах 2 төрлөөр зардлыг тусад нь тооцов.
1. Мэргэжлийн хөрөнгө оруулагчдад хувьцаагаа санал болгохтой холбоотой зардал;
2. Нэмэлт хувьцаа гаргахтай холбоотой зардал.

1. Мэргэжлийн хөрөнгө оруулагчдад хувьцаагаа санал болгохтой холбоотой зардал*
	Хуулийн этгээд
	Хэрэгжүүлэх чиг үүрэг
	Хийгдэх ажиллагаа
	Төлбөр, хураамж
Банк тус бүрийн нөхцөлөөс хамаарна

	Банк
	Нэг хувьцаа эзэмшигчийн дангаар болон холбогдох этгээдийн хамт эзэмших нийт хувьцааны дүн хэмжээг бууруулах /хуулийн төслийн 36.1 дэх хэсэг/
	Хөрөнгө оруулагчдын судалгаа хийх
	-

	
	
	Андеррайтэр
	1-2 тэрбум 

	
	
	Хуулийн зөвлөгөө
	150-500 сая

	
	
	Хөндлөнгийн шинжээч, мэргэжилтийн дүгнэлт
	100 сая

	
	
	Мэргэжлийн хөрөнгө оруулагчдад санал болгох
	300-500 сая


*Хуулийн хугацаанд инфляци, эдийн засгийн нөхцөл байдал, IPO-ийн үйлчилгээ үзүүлэгч байгууллагын эрэлт, хүрэлцээтэй байдлаас хамаарч дээрх тооцоонд өөрчлөлт орох боломжтой. 

2. Нэмэлт хувьцаа гаргахтай холбоотой зардал*
	Хуулийн этгээд
	Хэрэгжүүлэх чиг үүрэг
	Хийгдэх ажиллагаа
	Төлбөр, хураамж

	Банк
	Нэг хувьцаа эзэмшигчийн дангаар болон холбогдох этгээдийн хамт эзэмших нийт хувьцааны дүн хэмжээг бууруулах /хуулийн төслийн 36.1 дэх хэсэг/
	Үнэт цаасны зах зээлийн тухай хуулийн 10 дугаар зүйл болон Хорооны бүртгэлийн журмын дагуу үнэт цаасны танилцуулга бэлтгэх, бүртгүүлэх
	
5 сая

	
	
	Андеррайтэр
	0.5-1.5 тэрбум

	
	
	Хуулийн зөвлөгөө
	100 сая

	
	
	Маркетинг, сурталчилгаа
	200-500 сая

	
	
	Хөндлөнгийн шинжээч, мэргэжилтний дүгнэлт
	50-100 сая


*Хуулийн хугацаанд инфляци, эдийн засгийн нөхцөл байдал, IPO-ийн үйлчилгээ үзүүлэгч байгууллагын эрэлт, хүрэлцээтэй байдлаас хамаарч дээрх тооцоонд өөрчлөлт орох боломжтой. 
Хоёрдугаар үе шатны хүрээнд: Зардлын тооцоог хувьцаа эзэмшлийн төвлөрлийг бууруулах хүрээнд үнэт цаас гаргах, хөрөнгө оруулагчдад үнэт цаас сурталчлах, бусад гэсэн зардлын бүрэлдэхүүн хэсэгт хувааж, тэдгээрийн нийлбэрийг гаргасны үндсэн дээр тодорхойлов.  
Гуравдугаар үе шатны хүрээнд: Нийт зардлын дүнг тооцох үе шатанд зардлын нийт дүнг тооцож гаргадаг. Ингэж тооцохдоо тухайн үүргийг гүйцэтгэхэд шаардагдах зардлыг тоон үзүүлэлтээр үржүүлж гаргадаг бөгөөд өмнө дурдсанчлан банкуудын зүгээс мэргэжлийн хөрөнгө оруулагчдад санал болгох болон нэмэлт хувьцаа гаргах арга хэмжээнүүдийн аль нэгийг сонгож хэрэгжүүлэх тул нийт зардал өөрчлөгдөхгүй болно. 
Дөрөвдүгээр үе шатны хүрээнд: 
Энэ шатанд хялбарчлах боломжийг шалгадаг бөгөөд өмнөх үе шатанд тодорхойлсон үүрэг нэг бүрийг хэрэгжүүлэхтэй холбогдон гарах зардлыг бууруулах буюу дарамт, ачааллыг багасгах боломжтой эсэхийг дараах асуулгаар тодруулж гүйцэтгэлээ.
	№
	Асуулга
	Тайлбар

	1.
	Хамрагдах хуулийн этгээдийн тоог багасгах боломж байгаа эсэх
	Байхгүй

	2.
	Мэдээлэл хүргүүлэх давтамжийг багасгах боломж байгаа эсэх;
	Хууль тогтоомжид зааснаар бүртгэлийг 1 удаа хийнэ.

	3.
	Мэдээллийн агуулгыг багасгах боломж байгаа эсэх;
	Байхгүй. Журмаар зохицуулагдана.

	4.
	Шинээр үүсэх үүргийг урьд байсан үүрэгтэй нэгтгэж болох эсэх;
	Байхгүй

	5.
	Мэдээллийг цахимаар хүргүүлэх боломжтой эсэх;
	Журмаас хамаарна./боломжтой/

	6.
	Мэдээллийг хүргүүлэх байгууллагын тоог багасгах боломжтой эсэх;
	Боломжгүй

	7.
	Нэг цэгийн үйлчилгээ бий болгох боломжтой эсэх гэх мэт.
	Шаардлагүй



Энэ удаагийн Хуулийн нэмэлт, өөрчлөлтийн хүрээнд санхүүгийн салбарын тогтвортой байдлыг хангах, банкны салбарын нийт хувьцаа эзэмшигчийн өмчилж байгаа хувьцааны үнэ цэнийг хадгалах, банкны хувьцаа эзэмшлийн төвлөрлийг бууруулах, гадаадын хөрөнгө оруулалтыг нэмэгдүүлэхэд чиглэсэн зохицуулалтыг банкны салбарт амжилттай хэрэгжүүлэх замаар хөрөнгийн зах зээлийн хөгжил, банкан дахь олон нийтийн оролцоо хяналтыг бий болгохулмаар санхүүгийн тогтвортой байдлыг хангах ач холбогдолтой өндөртэй байгаа нь хуулийн төслийг баталж хэрэгжүүлэх нь нийт эдийн засагт ач холбогдолтой, үр өгөөж  өндөр байна гэж үзлээ.

